
For inò te n ves da mé, for inò,
for inò me lasces tlo sté, for inò,
su ti crëps te auden mé svaian ju:
“Sta saurì, ie pënse a ti, son tosc cajù.”

L surëdl bel plan se n va, se n va tl uet,
l bel di ie śën passà, l devënta nuet.
“Sta saurì”, es dit a mi, “son tosc cajù,
n ciof blanch ie port’ a ti canch’ vënie ju.”

Śën sei bën che l ciel t’à ulù tò da mé,
tu m’es dit che ne vënies plu y ie muess’ bradlé,
su tl ciel uei mo t’ancunté, ie te prëi’,
y iló per for uei sté pra té, assudëi.


